
				এই পাতাটির মুদ্রণ সংশোধন করা প্রয়োজন। 
8: Օ মোহন অমনিবাস
ঠিকানা চাইছেন। তুমি থাক কোথায় বন্ধু ?” -
মোহন কহিল, “আমি যেখানে থাকি, সেখানে তোমার সাহেব কি যেতে পারবেন?” “তা’ হোক, তুমি বল ভাই। নইলে আমার চাকরি থাকবে না।” রামচরণ অনুযোগ জানাইল।
মোহন কহিল, “উনি এলেন কবে ?” “গতকাল রাত্তিরে। যে-মেজাজ নিয়ে এলেন ভাই, ভাবলে আমার বুক কেঁপে ওঠে। যাক্ সে কথা। এখন বল, তুমি কোথায় থাক?” রামচরণ মোহনের দুটি হাত জড়াইয়া ধরিতে গেল।
সহসা কিসের একটা শব্দ হইল। মোহন চমকিত হইয়া উঠিয়া দাড়াইল। নিম্ন স্বরে কহিল, “কিসের শব্দ?”
“কিছু নয়। বোধ হয় বিড়াল লাফিয়ে পড়েছিল। -
এমন সময়ে রায়সাহেবের মোটা ও কর্কশ স্বর বাহির হইয়া আসিল, “রামচরণ।” “যাই হুজুর।” বলিয়া রামচরণ ছুটিল। মোহন চিন্তাম্বিত মুখে অপেক্ষা করিতে লাগিল। অল্প সময় পরে রামচরণ দ্রুতপদে রান্নাঘরে প্রত্যাবর্তন করিল। মোহন দেখিল, তাহার হাতে একখানি টেলিগ্রাম লেখা ফরম রহিয়াছে। -
মোহন সাগ্রহে কহিল, “দেখি ?” রামচরণ একবার সভয়ে ড্রইং-রুমের দিকে চাহিয়া কহিল, “না, ভাই। আমাকে তুমি মাপ কর। সাহেব যদি দেখেন, তবে আর আমায় আস্ত রাখবেন না।”
মোহন রামচরণের এই সব চালাকি বিশেষ ভাবেই বুঝিত। সে দ্রুত হস্তে পকেট হইতে একখানি দশ টাকার নোট বাহির করিয়া দিয়া কহিল, “নে হতভাগা। নে দেখি ?” রামচরণের সকল আপত্তি জলের মত সরল হইয়া গেল। সে একবার ভীতদৃষ্টিতে ড্রইং-রুমের দিকে চাহিয়া কহিল, “এই নাও, দাদা। কিন্তু খুব শীগগীর কাজ সেরে নাও।
মোহন আগ্রহভরে তারটি পাঠ করিল। তাহার মুখ অস্বাভাবিক রূপে গভীর হইয়া । উঠিল। তাহার চক্ষুর সম্মুখে নতুন পথ মুক্ত হইয়া গেল। তাহার মুখ হইতে অস্ফুট ধ্বনি বাহির হইল, “এবার পেয়েছি।” - SV O -
তারটি আমরা নিম্নে উদ্ধৃত করিয়া দিলাম।
হুঁশিয়ার, সজাগ থাক। যাচ্ছি। যত্নের ক্রটি না হয়।
রায় এন্ড রায়** রামচরণ তাহার বন্ধুর বিহুল ভাব দেখিয়া কহিল, “দাও ভাই, আর দেরি করো না। এখনই পাঠিয়ে দিয়ে রসিদ এনে দিতে হবে।”
অপেক্ষা করো, আমিও আসছি।” J.

